VENDIM
Nr. 53, daté 20.7.2015

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja  kryetar 1 Gjykatés Kushtetuese

Vladimir Kristo anétar i < «
Sokol Berberi anétar 1 « «
Vitore Tusha anétare e « «
Altina Xhoxhaj anétare e « «
Gani Dizdari anétar i « «
Fatmir Hoxha anétar 1 « «

me sekretare Edmira Babaj, né datén 17.03.2015, mori né shqyrtim né seancé plenare, mbi bazé
dokumentesh, ¢éshtjen nr. 12 Akti, g€ i pérket:

KERKUES: Altin Gusho

SUBJEKTE TE INTERESUARA: Drejtoria e Pérgjithshme e Policisé sé Shtetit, Drejtoria e
Policisé sé¢ Qarkut Korgé.

OBJEKTTI: Shfuqgizimi si 1 papajtueshém me Kushtetutén e Republikés sé Shqipérisé i vendimit
nr. 00-2012-2695 (532), daté 22.11.2012 té Kolegjit Civil té Gjykatés sé Larté.

BAZA LIGJORE: Nenet 18, 42, 44, 131, shkronja “f” dhe 134, pika 1, shkronja “g”, té
Kushtetutés sé Republikés sé Shqipérisé, neni 1 i Protokollit nr. 12 té¢ Konventés Evropiane pér té
Drejtat e Njeriut dhe nenet 2, 28, 29, 30 dhe 81, pika 3, té ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese t€ Republikés sé Shqipérisé”.

GJYKATA KUSHTETUESE,

pasi dégjoi relatorin e ¢éshtjes Fatmir Hoxha, shqyrtoi pretendimet e kérkuesit, i cili ka kérkuar
pranimin e kérkesés, parashtrimet e subjektit té€ interesuar, Drejtorisé s¢ Pérgjithshme té Policisé sé
Shtetit, i cili kérkoi rrézimin e kérkesés, dhe diskutoi ¢éshtjen né térési,

VEREN:
I

1. Kérkuesi Altin Gusho prej datés 01.06.1997 ka kryer detyrén e specialistit t€ Policisé Kriminale
prané¢ Komisariatit té€ Policisé¢ Kor¢é. Drejtori 1 Pérgjithshém i Policisé sé Shtetit, me urdhrin nr.
1464, daté 23.06.2000, ¢ ka pérjashtuar kérkuesin nga radhét e policisé me motivacionin: “Pér shkelje
té betimit, pér veprime qé cenojné né ményré té pariparueshme ligjin dhe detyrén, si dhe pér
abuzime té rénda me atributet e policisé dhe me mirébesimin e publikut”.

2. Kérkuesi, me cilésiné e paditésit, ka paditur Drejtoriné e Pérgjithshme t€ Policisé sé Shtetit,
duke paraqitur prané Gijykatés sé Rrethit Gjygésor Tirané padi me objekt: “Anulimin e urdhrit nr.
1464, daté 23.06.2006 té drejtorit té Pérgjithshém té Policisé sé Shtetit pér zgjidhjen e kontratés sé
punés né kundérshtim me ligjin pér shérbimin civil. Detyrimin e palés sé paditur pér shpérblimin e
démit si pasojé e zgjidhjes s¢ kontratés sé¢ punés né ményré té paligjshme”.

3. Gjykata e Rrethit Gjyqgésor Tirané, me vendimin nr. 2889, daté 20.04.2007, ka vendosur:
“Pranimin e padisé. Anulimin e urdhrit nr. 1464, daté 23.06.2006 té drejtorit té Pérgjithshém té
Policisé sé Shtetit. Detyrimin e palés sé paditur t'i paguajé palés paditése démshpérblimin si pasojé e
zgjidhjes sé kontratés s€ punés né masén e pagés sé njé viti”.

4. Mbi ankimin e Drejtorisé sé Pérgjithshme té Policisé sé Shtetit, Gjykata e Apelit Tirané, me



vendimin nr. 972, daté 20.05.2008, ka vendosur: “Lénien né fuqi té vendimit nr. 2889, daté
20.04.2007 té Gjykatés sé Rrethit Gjyqésor Tirané”.

5. Mbi rekursin e Drejtorisé sé Pérgjithshme té Policisé sé Shtetit, Kolegji Civil i Gjykatés sé
Larté, me vendimin nr. 00-2012-2695 (532), daté 22.11.2012, ka vendosur: “Ndryshimin e vendimit
nr. 972, daté 20.05.2008 té Gjykatés sé Apelit Tirané dhe té vendimit nr. 2889, daté 20.04.2007 t&
Gjykatés e Rrethit Gjyqésor Tirané, si dhe rrézimin e kérkesépadisé si té pabazuar né ligj.

II

6. Kérkuesi Altin Gusho i éshté drejtuar Gjykatés Kushtetuese (né vijim gjykata) duke
pretenduar shfuqizimin e vendimit nr. 00-2012-2695 (532), daté 22.11.2012 té Kolegjit Civil té
Gjykatés sé Larté, me argumentet qé vijojné:

6.1 Eshté cenuar e drejta e aksesit né gjykaté nga Kolegji Civil i Gjykatés sé Larté. Kérkuesi ka
pretenduar se nuk ka qené né dijeni té rekursit té depozituar nga Drejtoria e Pérgjithshme e Policisé
s¢ Shtetit dhe pér kété arsye nuk ka marré pjesé né seancén e zhvilluar né Gjykatén e Larté.

6.2 Eshté cenuar parimi i gjykimit nga njé gjykaté e caktuar me ligj. Kolegji Civil i Gjykatés sé
Larté, duke béré interpretim té ndryshém té provave dhe fakteve té administruara dhe té vlerésuara
nga gjykatat mé té uléta, ka vepruar jashté kompetencave t€ tij. Arsyetimi 1 vendimit nga Kolegji Civil
1 Gjykatés sé Larté bie ndesh me provat e administruara dhe té vlerésuara nga Gjykata e Rrethit
Gjyqgésor Tirané dhe Gjykata e Apelit Tirané.

7. Subjekti 1 interesuar, Drejtoria e Pérgjithshme e Policisé sé Shtetit, paraqiti parashtrime
me shkrim si vijojné:

7.1 Pretendimi i kérkuesit se éshté cenuar e drejta e aksesit né gjykaté, pasi nuk ka marré dijeni
pér rekursin, éshté 1 pabazuar. Njoftimet jané kryer duke respektuar dispozitat ligjore procedurale
dhe Gjykata e Larté e ka zhvilluar gjykimin né mungesé, sepse asnjé nga palét nuk éshté paraqitur né
gjykim dhe shkak pér mosparaqitjen nuk ka pasur.

7.2 Vendimi i Gjykatés sé Larté éshté i mbéshtetur dhe i bazuar né nenin 485/d té¢ KPC-sé, si
pasojé pretendimi i kérkuesit se vendimi cenon parime kushtetuese éshté i pabazuar.

8. Drejtoria e Pérgjithshme e Qarkut Korgé nuk ka paraqitur parashtrime me shkrim lidhur me
kérkesén pér gjykim.

ITI
Vlerésimi i Gjykatés Kushtetuese

9. Gjykata paraprakisht thekson se ajo i vleréson pretendimet e kérkuesit né véshtrim t€ standardeve
kushtetuese qé imponon e drejta pér njé proces t€ rregullt ligjor, konkretisht, né aspektin e detyrimit té
Gjykatés sé Larté pér respektimin e kétyre standardeve.

A. Pér pretendimin e cenimit té s¢ drejtés sé aksesit

10. Kérkuesi ka pretenduar se gjaté gjykimit né Gjykatén e Larté nuk ka marré dijeni pér rekursin e
paragitur nga subjekti i interesuar, duke iu cenuar e drejta e aksesit né gjykaté. Sipas kérkuesit, déftesa e
komunikimit t€ rekursit nuk éshté nénshkruar prej tij, por prej té atit té tij dhe mungon data e martjes
dijeni. N¢é déftesé éshté vetém nénshkrimi i personit qé ka béré njoftimin, por nuk mund té identifikohet
emti 1 tij.

11. E drejta e aksesit u garanton subjekteve t€ cenuara t€ drejtén t'1 drejtohen njé gjykate, e cila do ti
dégjojé pretendimet e tyre dhe do té shpallé njé vendim pas njé gjykimi t€ drejté dhe publik. Gjykata ka
vlerésuar vazhdimisht se administrimi i mir€ i drejtésisé fillon me garanciné qé njé individ t€ keté akses né
gjykaté, pér t1 siguruar atjj té gjitha aspektet e njé forme gjyqésore té shqyrtimit t€ ¢éshtjes. Né kété
kuptim, ky standard pérfshin t€ drejtén pér gjykim, ku e drejta e aksesit, € €shté e drejta pér t€ véné né
lévizje gjykatén pér ¢éshtjet civile, pérbén njé aspekt té saj. E drejta e aksesit né njé organ gjyqésor duhet
t€ jeté njé e drejté qé lidhet me themelin dhe jo njé e drejté e pastér formale. Aksesi né gjykaté duhet té



jeté substantiv dhe jo thjesht formal (shib vendimet nr. 7, daté 27.02.2013, nr. 14, daté 26.03.2012; nr. 4, daté
23.02.2011; nr. 14, daté 3.06.2009; nr. 7 daté 11.03.2008 té Gpykatés Kushtetuese).

12. Né ¢éshtjen konkrete, bazuar né procesverbalin e seancés sé datés 22.11.2012 té zhvilluar né
Kolegjin Civil té Gjykatés sé¢ Larté, rezulton se kérkuesi Altin Gusho ka marré dijeni rregullisht pér
njoftimin e shpalljes sé datés 07.11.2012 dhe nuk éshté evidentuar asnjé shkak pér mosparaqitje.
Bazuar né materialet e dosjes gjyqésore rezulton se adresa né té cilén éshté komunikuar ankimi éshté
e njéjté me adresén ku éshté komunikuar rekursi. Fletéthirrja pér ankimin éshté nénshkruar nga néna
e tij, ndérsa fletéthirrja e komunikimit té rekursit éshté nénshkruar prej té atit té kérkuesit.

13. Pér sa mé sipér, Gjykata vleréson se pretendimi 1 kérkuesit pér cenimin e njé prej elementeve
té sé drejtés pér njé proces té rregullt gjyqésor, konkretisht té sé drejtés sé aksesit si pasojé e
mosnjoftimit té rekursit, éshté 1 pabazuar.

B. Pér pretendimin e cenimit 1€ parimit 1 gjykimit nga njé gjykaté e caktuar me ligi

14. Kérkuesi ka pretenduar se Kolegji Civil i Gjykatés sé¢ Larté ka marré njé vendim tej
kompetencave té tij, duke béré njé interpretim té ndryshém té provave dhe fakteve té marra nga
Gjykata e Rrethit Gjyqésor Tirané dhe Gjykata e Apelit Tirané. Kolegji Civil, duke béré rivlerésim té
provave té marra dhe t€ administruara nga gjykatat mé té uléta, ka cenuar parimin e gjykatés sé
caktuar me ligj. Arsyetimi i vendimit nga Kolegji Civil i Gjykatés sé Larté bie ndesh me provat e
administruara dhe té vlerésuara nga Gjykata e Rrethit Gjyqésor Tirané dhe Gjykata e Apelit Tirané.

15. Gjykata ka vlerésuar se njé nga elementet e procesit té rregullt ligjor, sipas nenit 42 té
Kushtetutés dhe nenit 6 t¢ KEDNJ-sé, éshté dhe shqyrtimi i ¢éshtjes nga njé “gykaté e caktuar me
lig”. Ky element karakterizohet, né kuptimin material, nga funksioni i saj gjyqésor, qé ka té béjé me
zgjidhjen e ¢éshtjeve nga organe té ngarkuara me ligj pér t€ dhéné drejtési. Pérveg kétij kushti, kéto
organe duhet té shqyrtojné dhe té vendosin mbi ¢éshtje qé jané né kompetencé té tyre gjaté njé
procesi té zhvilluar mbi njé proceduré ligjérisht t€ pércaktuar dhe né pajtim me rendin juridik. E
drejta e ¢do pale pér t'u dégjuar né seancé pérpara njé gjykate kompetente dhe té caktuar me ligj
nénkupton qé gjykata té keté juridiksion pér té€ gjykuar ¢éshtjen dhe qé kompetenca pér té vendosur
t'i jeté njohur népérmjet ligjit (shib vendimet nr. 27, daté 24.06.2013; nr. 22, daté 22.07.2009; nr. 7, daté
09.03.2009; nr. 31, daté 01.12.2005 té Gyykatés Kushtetuese).

16. Né jurisprudencén e saj, Gjykata Kushtetuese éshté shprehur se “nxjertja e konkluzionit pér
provat né té€ kundért me vlerésimin e dy gjykatave té shkalléve mé té uléta nuk pajtohet me natyrén e
gjykimit né Gjykatén e Larté. Gjykata e Larté nuk mund t€ konkludojé a priori nése éshté vértetuar
apo jo njé fakt i caktuar, ndérkohé qé nga pérmbajtja e vendimeve t€ té dyja gjykatave mé té uléta
rezulton e provuar e kundérta. Nése Kolegji Civil arrin né njé pérfundim té ndryshém nga gjykatat
mé t€ uléta, at€heré ai duhet té prishé té dyja vendimet gjyqésore dhe ta kthejé pér rigjykim ¢éshtjen
né gjykatén e shkallés sé€ paré dhe né asnjé rast nuk mund ta zgjidhé veté ¢éshtjen né themel duke
rivlerésuar ndryshe faktet dhe provat e marra gjaté gjykimit né shkallét mé t€ uléta gjyqésore. Njé
veprim 1 tillé bie ndesh me parimin e gjykatés sé caktuar me ligj, 1 trajtuar nga jurisprudenca e
Gjykatés Kushtetuese (shih vendimet nr. 36, daté 30.06.2014; nr. 27, daté 24.06.2013; nr. 7, daté
09.03.2009; 17, daté 30.04.2007; nr. 31, daté 01.12.2005 #& Gjykatés Kushtetuese).

17. Gjaté shqyrtimit t€ ¢éshtjes, Gjykata e Larté nuk merr prova, por shqyrton dhe analizon
¢éshtjen né drejtim té kontrollit té ligjshmérisé dhe té bazueshmérisé sé vendimeve té€ ankimuara.
Njé kontroll i tillé konsiston né analizén e ploté té fakteve dhe té rrethanave, té cilat jané pranuar mé
paré si té vérteta nga gjykata e faktit dhe e apelit, por pa i ndryshuar ato (shih vendimin nr. 31, daté
01.12.2005 té Gjykatés Kushtetuese).

18. Né ¢éshtjen konkrete, Gjykata e Rrethit Gjyqgésor Tirané, me vendimin nr. 2889, daté
20.04.2007, ka vendosur pranimin e padisé duke arsyetuar se urdhri i largimit té kérkuesit nga detyra
nuk ka gené i bazuar né ligjin nr. 8553, daté 25.11.1999 “Pér Policiné e Shtetit” dhe se veprimet e
kryera prej tij gjaté detyrés nuk kané qené té kundérligjshme, arbitrare apo veprime g€ bien ndesh me



kryerjen e detyrés, duke mos shkaktuar pérgjegjési disiplinore ndaj kérkuesit. Gjithashtu, Gjykata e
Rrethit Gjyqésor Tirané, né vendim ka arsyetuar se pér kérkuesin éshté vendosur pushimi i
procedimit penal t€ nisur nga Prokuroria e Rrethit Korgé, pasi éshté vértetuar se ai nuk ka gené né
detyré ditén kur ka ndodhur ngjarja penale pér té cilén ka nisur si procedimi penal, ashtu edhe ai
disiplinor. Vendimi éshté 1éné né fuqi nga Gjykata e Apelit Tirané me vendimin nr. 972, daté
20.05.2008.

19. Kolegji Civil i Gjykatés sé Larté, me vendimin nr. 00-2012-2695 (532), daté 22.11.2012, ka
vendosur ndryshimin e vendimit nr. 972, daté 20.05.2008 té Gjykatés sé¢ Apelit Tirané dhe té
vendimit nr. 2889, daté 20.04.2007 té Gjykatés sé Rrethit Gjyqgésor Tirané dhe rrézimin e
kérkesépadisé si té pabazuar né ligj. Nga pérmbajtja e vendimit nr. 00-2012-2695 (532), daté
22.11.2012 té Kolegjit Civil té Gjykatés sé¢ Larté rezulton se jané parashtruar vendimet e Gjykatés sé
Rrethit Gjyqgésor Tirané dhe té Gjykatés sé Apelit Tirané, té cilat kané vendosur pranimin e padisé sé
kérkuesit, si dhe shkaqet e rekursit té€ ushtruar nga subjekti i interesuar, Drejtoria e Pérgjithshme e
Policisé sé Shtetit.

20. Gjykata konstaton se kolegji né vendim ka arsyetuar: “IN¢ veprimet e kérkuesit jané konstatnar njé
S€ré shkeljesh té kryera, 1 cilat jané pasqyruar né shkagqet e ndérprerjes sé marrédbénies sé puné. Shkelje 12 tilla si:
parregullsité e konstatuara né pérpilimin e informacionit 1 shérbimit, mossaktésimi i kohés dhe vendit 1¢ marrjes sé
informacionit, si¢ kérkohet nga neni 99, pika 3, i Rregullores sé Shérbimit té Policisé sé Shtetit, si dbe mungesa e
emrit apo inicialeve té personit informues lidhur me antorét e mundshém té viedbjes pérbéné shkelje té kryera, qé kané
lidhje me detyrén e tij. Po késhtn ményra e marrjes sé intervistés me té shogéruarin nuk éshté realizuar né pérputhye
me Rregulloren”. Kolegji Civil 1 Gjykatés sé Larté ka vendosur ndryshimin e vendimit t€ Gjykatés sé
Rrethit Gjyqésor Tirané dhe atij t€ Gjykatés sé Apelit Tirané, si dhe rrézimin e padisé, duke arritur
né pérfundimin se veprimet e kryera nga kérkuesi jané né kundérshtim me ligjin “Pér Policiné e
Shtetit” dhe se urdhri i largimit éshté i drejté.

21. Gjykata ¢mon se kolegji ka arritur né njé pérfundim té ndryshém nga Gjykata e Rrethit Tirané
dhe Gjykata e Apelit Tirané duke rivlerésuar provat e administruara e té€ vlerésuara nga kéto gjykata.
Kolegji duke arsyetuar se kérkuesi ka pasur pérgjegjési disiplinore jo vetém ka arritur né njé
pérfundim t€ kundért me até té gjykatave mé té uléta, por éshté mjaftuar vetém me njé paragraf né
arsyetimin e qéndrimit t€ tij.

22. Gjykata Kushtetuese konstaton se né ¢éshtjen konkrete, Kolegji Civil i Gjykatés sé Larté,
duke béré rivlerésim té fakteve e provave té vlerésuara nga Gjykata e Faktit dhe ajo e Apelit, ka
ndryshuar né themel vendimet e gjykatave mé té uléta, duke cenuar parimin e gjykimit nga njé
gjykaté e caktuar me ligj.

23. Pér sa mé sipér, Gjykata vleréson se Kolegji Civil i Gjykatés sé Larté ka vepruar tej
kompetencave té tij t€ njohura nga ligji procedural civil, duke marré njé vendim né papajtueshméri
me parimin e gjykimit nga njé gjykaté e caktuar me ligj.

24. Né pérfundim, Gjykata ¢mon se pretendimi i kérkuesit Altin Gusho pér cenim té sé drejtés
pér njé proces té rregullt ligjor nga Kolegji Civil 1 Gjykatés sé¢ Larté éshté 1 bazuar dhe duhet pranuar.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té nenit 131, shkronja “f” dhe
nenit 134, pika 1, shkronja “g”, té¢ Kushtetutés, si dhe té neneve 72 dhe vijues té ligjit nr. 8577, daté
10.02.2000 “Pér organizimin dhe funksionimin e Gjykatés Kushtetuese té Republikés sé Shqipérisé”,
njézéri,

VENDOSI:

- Pranimin e kérkesés.



- Shfuqizimin e vendimit nr. 00-2012-2695 (532), daté 22.11.2012 t&é Kolegjit Civil té¢ Gjykatés sé
Larté.

- Dérgimin e ¢éshtjes pér rishqyrtim né Kolegjin Civil té Gjykatés sé Larté.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja (kryetar), Sokol Berberi, Vladimir Kristo, Altina Xhoxhaj, Vitore Tusha,
Fatmir Hoxha, Gani Dizdari



